
ԼԵՌՆԱՅԻՆ ՂԱՐԱԲԱՂԻ ԿԱՌԱՎԱՐՈՒԹՅԱՆ ԵՎ ՆՐԱ ՍՏԵՂԾԱԾ 

ՀԻՄՆԱԴՐԱՄՆԵՐԻ, ԱՌԱՆՁԻՆ ԻՐԱՎԱԲԱՆԱԿԱՆ ԵՎ ՖԻԶԻԿԱԿԱՆ 
ԱՆՁԱՆՑ ՆԿԱՏՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍԱԿԱՆ 
ԿԱԶՄԱԿԵՐՊՈՒԹՅՈՒՆՆԵՐԻ ԴՐԱՄԱԿԱՆ ՊԱՀԱՆՋՆԵՐԻ (ԳՈՒՅՔԱՅԻՆ 

ԻՐԱՎՈՒՆՔՆԵՐԻ) ԶԻՋՄԱՆ ԴԻՄԱՑ ՊԵՏԱԿԱՆ ԳԱՆՁԱՊԵՏԱԿԱՆ 
ՊԱՐՏԱՏՈՄՍԵՐԻ ԹՈՂԱՐԿՄԱՆ, ՏԵՂԱԲԱՇԽՄԱՆ, ՇՐՋԱՆԱՌՈՒԹՅԱՆ, 

ՀԵՏԳՆՄԱՆ, ՄԱՐՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ, ԱՌԱՆՁԻՆ 
ԻՐԱՎԱԲԱՆԱԿԱՆ ԵՎ ՖԻԶԻԿԱԿԱՆ ԱՆՁԱՆՑ ՊԱՐՏԱՎՈՐՈՒԹՅՈՒՆՆԵՐԻ 
ԸՆՏՐԱՆՔԻ ՉԱՓԱՆԻՇՆԵՐԸ, ՖԻՆԱՆՍԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ 

ԿՈՂՄԻՑ ԴՐԱՄԱԿԱՆ ՊԱՀԱՆՋՆԵՐԻ (ԳՈՒՅՔԱՅԻՆ ԻՐԱՎՈՒՆՔՆԵՐԻ) 
ՓՈԽԱՆՑՄԱՆ, ՓՈԽԱՆՑՎԱԾ ԴՐԱՄԱԿԱՆ ՊԱՀԱՆՋՆԵՐԻ (ԳՈՒՅՔԱՅԻՆ 
ԻՐԱՎՈՒՆՔՆԵՐԻ) ՎԵՐԱԲԵՐՅԱԼ ՏԵՂԵԿԱՏՎՈՒԹՅԱՆ ՀՐԱՊԱՐԱԿՄԱՆ 

ԿԱՐԳԸ ՍԱՀՄԱՆԵԼՈՒ ՄԱՍԻՆ 
----------------------------------------------------------------------------------------------------------------- 

 
 
Հիմք ընդունելով «Հայաստանի Հանրապետության 2023 թվականի պետական 

բյուջեի մասին» Հայաստանի Հանրապետության օրենքի 9-րդ հոդվածի 23-րդ մասը՝ 

Հայաստանի Հանրապետության կառավարությունը    ո ր ո շ ու մ    է. 

1. Սահմանել Լեռնային Ղարաբաղի կառավարության և նրա ստեղծած 

հիմնադրամների, առանձին իրավաբանական և ֆիզիկական անձանց նկատմամբ 

Հայաստանի Հանրապետության առևտրային բանկերի, վարկային և ապահովագրա-

կան կազմակերպությունների (ֆինանսական կազմակերպություններ) դրամական 



 2

պահանջների (գույքային իրավունքների) զիջման դիմաց պետական գանձապետա-

կան պարտատոմսերի թողարկման, տեղաբաշխման, շրջանառության, հետգնման, 

մարման առանձնահատկությունները՝ համաձայն N 1 հավելվածի: 

2. Սահմանել սույն որոշման 1-ին կետում նշված առանձին իրավաբանական 

և ֆիզիկական անձանց պարտավորությունների ընտրանքի չափանիշները և 

ֆինանսական կազմակերպությունների կողմից դրամական պահանջների (գույքային 

իրավունքների) փոխանցման, փոխանցված դրամական պահանջների (գույքային 

իրավունքների) վերաբերյալ տեղեկատվության հրապարակման կարգը՝ համաձայն 

N 2 հավելվածի: 

3. Առաջարկել Հայաստանի Հանրապետության կենտրոնական բանկին՝ 

սույն որոշման 1-ին կետում նշված պարտատոմսերի գծով սեփականության 

իրավունքի գրանցումները Հայաստանի Հանրապետության կենտրոնական բանկի 

պետական արժեթղթերի հաշվառման և հաշվարկների իրականացման համակար-

գում իրականացնել սույն որոշման N 1 հավելվածում ներկայացված տեղաբաշխմանը 

համապատասխան:  

4. Սահմանել, որ սույն որոշման հիման վրա կնքված գործարքներով Հայաս-

տանի Հանրապետության կառավարությանը փոխանցված դրամական պահանջների 

(գույքային իրավունքների) իրացման հարցը համաձայնեցման ընթացակարգով 

ենթակա է լուծման իրավասու պետական մարմինների՝ օրենսդրությամբ վերապահ-

ված լիազորությունների շրջանակներում: 

5. Սույն որոշումն ուժի մեջ է մտնում պաշտոնական հրապարակմանը հաջորդող 

օրվանից: 

 
 

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

                           ՎԱՐՉԱՊԵՏ                                   Ն. ՓԱՇԻՆՅԱՆ 
 
   Երևան 

